
SKYTEBANEN PÅ TORSETSIDA – PRISTILBOD - STØYUTGREIING

Saka blir avgjort av:

Hovudutval for Plan og Ressurs

Vedlegg:

Ingen

Dokument i saka:

07.02.2007. Krav om støyutgreiing vedk, skytebanen på Torsetsida.

12.03.2007. Skytebanen på Thorsetsida.

12.03.2007. Pristilbod på støyutgreiing – skytebanen på Torsetsida.

30.03.2007. Pristilbod Støyutgreiing SINUS as.

14.04.2007. Pristilbod Støyutgreiing Kilde Akustikk as.

Saksopplysningar:

Bakgrunnen for at administrasjonen v/ miljø- og landbrukskonsulent no legg fram to pristilbod på støyutgreiing av skytebana på Torsetsida er at Hovudutval for Plan og Ressurs den 18.02.2007 bad administrasjonen om dette. Det har i lang tid vore ein konflikt mellom fleire naboar til skytebana på Torset og Hemsedal skyttarlag, og Hemsedal kommune har motteke fleire klagar på støy frå nokre av naboane til skytebana. Etter at det vart føreteke ein opprustning av bana i 2004 med blant anna etablering av digitale skiver kom det innvendingar som hevda at støyen auka p.g.a meir skyting. Det vart frå skyttterlaget si side hevda at ingen av opprustningstiltaka skulle føre til auka støy. Etablering av digitale skiver kravde at vanlege skiver måtte fjernast.

Hemsedal skyttarlag har på eiget initiativ føreteke ein støyutgreiing utført av Rieber Prosjekt AS. Men, på grunn av at konflikten no har kommen så langt og er temmelg fastlåst ser Hemsedal kommune seg naudt til å sørgje for ein eigen støyutgreiing. Det har per dags dato kommen inn 2 pristilbod. Eit frå SINUS as og eit frå Kilde Akustikk AS. 

Forhold til overordna plan:

Skytebana på Torsetsida vart etablert i 1972 (godkjent i sak nr. 151/72 den 24.07.72) og området er i kommuneplanen regulert til skytebane. Festekontrakt vart fornya for 40 nye år i 2002.

Miljøkonsekvensar:

Støy frå skyting med handvåpen er svært kraftig, og kan gje sjenanse for naboar på opptil 2 - 4 km (geværskyting, i skyteretningen). Sivil skyting er ein fritidsaktivitet og skjer stort sett på ettermiddag/kveldstid/helger når trongen for rekreasjon og stillheit er størst. Mange eksisterande skytebanar har hatt sin noverande lokalisering i lang tid, så også skytebana på Torset. Sjølv om desse banane kanskje vart gunstig plassert i si tid i forhold til bebygging, så har dette endra seg over tid med støyproblemer og støyklager som resultat. Det var også heilt andre krav i konsesjonen som vart gjeve enn i dag.

Eit støysonekart vert delt inn i ei gul og raud sone. Gul sone er ei vurderingssone der kommunen bør vere varsam med å gje løyve til etablering av nye boliger, sjukehus, skular og likande. Raud sone er lite egna til støyfølsomme bruksformål då støynivået er høgt. Kriteriane for denne soneinndelinga er kor mange skot som vert avfyrt per år og kor mange dagar/kveldar i veka skytinga skjer. Skytebana på Torset har konsesjon for inntil 65000 skot i året, men har det siste året lege på 25000 skot. Grunneigar har gjeve løyve til skyting seks dagar i veka, men det er berre ope for publikum 3 dagar i veka. Skyting utanom dette førekjem, men er då terminfesta.

Lyd frå skytebanar vert påverka av topografi, vegetasjon og meterologi. I denne saka er det mest truleg topografien som er problemet, som gjer at lyden vert reflektert attende til bygda Torset. Vindretniga er også avgjerande. Refleksjonslyd kan vere like høg eller høgare enn direktelyden. Dette gjeld spesielt for banar som har skyteretning mot ein bratt fjellskrent med lite eller ingen vegetasjon. Skytebana på Torsetsida har skyteretning mot ”Totten” og det er lite vegetasjon. I den seinare tid vert det hevda at hogst har ført til auka problem med lyd.

Ein må sjå på mogeleg tiltak for å avgrense støy skulle det vise seg at ei støyutgreiing kjem med negativt resultat i form av for høge verdiar. Det kan byggast nye støydempa standplasshus og frambygde skytebanehus. Eit anna og meir omfattande tiltak vil vere å flytte bana. Men, ein må ikkje sjå vekk frå at Hemsedal skyttarlag sin aktivitet på Torsetbana er av stor betydning for skyttarmiljøet i Hemsedal. Difor er det fyrst naudsynt å å gjere ein grundig støyutgreiing.

Økonomiske konsekvensar:

Eit støyutgreiing vil maksimalt kunne komma opp i ein kostnad på 80.000,- eks. mva. I tillegg må ein kunne dekkje kostnader skyttar har med tapt arbeidsforteneste, reise, våpenhald og ammunisjon.

Vurdering:

Sakshandsamar meiner at ein heilt klart bør nytta seg av eit av tilboda for å få ei avklaring på korleis tilhøva er i og rundt skytebana på Torset. Kva for tilbod som gjer det beste resultatet er ikkje lett å vite, og det bør ein sjå nærmare på når ein har avklara dei økonomiske rammene. Skal ein få slutt på all uroa rundt skytebana må ein anten syte for beste mogeleg utgreiing av bana og korleis skytinga verker inn på naboane, eller så må ein få flytta bana. Gjev støytutgreiinga klåre resultat vil ein kunne sette i verk tiltak som kan gjere situasjonen tilfredstillande for naboane. Det vil vere det beste totalt sett. Skytebana på Torset betyr mykje for skyttarmiljøet i Hemsedal.

Rådmannen si tilråding:

1. Hemsedal formannskap løyver 100.000,- til ei støyutgreiing av skytebana på Torset. Den uavklara situasjonen mellom naboar og Hemsedal Skyttarlag krev handling og Hemsedal kommune vil med dette bidra.

2. Beløpet vert henta frå formannskapet sin disp.konto 14900.1000.1805

3. Administrasjonen får fullmakt til å engasjere Kilde Akustikk AS og gjennomføre støyutgreiing av skytebana på Torset

